
CYNGOR CYMUNED LLANBERIS 
____________________________ 

 
COFNODION CYFARFOD MIS GORFFENNAF 2021:   
Cofnodion cyfarfod y Cyngor a gynhaliwyd yn Y Ganolfan, Llanberis nos Fercher y 14eg o Orffennaf, 2021, am 7 y.h. 
Estynwyd croeso gan y Cadeirydd i’r aelodau. Cadwyd rheolau pellter a glendid. 
 
1 PRESENNOL ac YMDDIHEURIADAU: 
Ward Padarn:  Rhys ap Gwilym (Cadeirydd), Iwan Harding, Heather L Jones, Cyng. Kevin Morris Jones, Kim Jones, 
Claudia O’Donnell, Helen Sharp, Trystan Thomas.  
Ward Peris:  Iola Owen, Llinos Haf Pritchard.  
Ymddiheuriadau:  Gwilym Evans, Olwen Gwilym, Bethan Holding.                   Hefyd yn bresennol:  Dei Tomos (Clerc). 
  
2 DATGAN BUDDIANT:  
Cofnodir, os yn berthnasol, o dan y gwahanol benawdau. 
 
3 CADARNHAU COFNODION: 
Cadarnhawyd cofnodion cyfarfod nos Fercher 9fed o Fehefin, 2021 fel rhai cywir ac fe'i llofnodwyd gan y Cadeirydd.  
Cynnig ac eilio: HLJ / HS. 
 
4 MATERION YN CODI O’R COFNODION:       . 
1. Cae Chwarae Ger y Llyn: 
Mae'r gwaith ar fin cael ei gwblhau. Yn ôl y cwmni bydd y ffensys a'r sgip yn cael eu symud dydd Llun nesa, 19 
Gorffennaf, a bydd y darn bychan o dir sydd heb laswellt yn cael ei hadu a'i ffensio dros dro i'r borfa gael llonydd i 
dyfu. Dywedwyd fod yr offer yn eu lle yn edrych yn ardderchog, yr unig ddarn o'r hen gwrs coed a gadwyd oedd y 
bont. Mynegodd y Clerc ddiolch i Llifon Foulkes o Gyngor Gwynedd (CG) am ei gymorth a'i arweiniad. 
Atgoffwyd y Cyngor fod addewid wedi bod beth amser yn ôl i osod offer chwarae newydd i blant bach. Rhaid cofio fod 
siglen newydd ddwbl i blant bach wedi ei gosod eleni. Fydd dim arian ar gyfer mwy o offer eleni, nodyn ar gyfer 
Cyllideb y flwyddyn nesa! 
2. Cae Chwarae Dôl Elidir: 
Y giat heb ei gosod eto ond y si-so wedi ei symud a'i hail osod a llawr newydd wedi ei osod o dan yr offer. Mae bwriad 
hefyd gan CG i greu llwybr caled i mewn i'r cae pan fydd cyllid yn caniatau. 
3. Cae Chwarae Nantperis: 
CG wedi ei hatgoffa am adnewyddu'r fainc. 
4. Gwesty Dolbadarn: 
Hyd yma chafwyd dim cais cynllunio ac nid oedd mwy o wybodaeth wedi dod i law. 
5. Cofeb y Chwarelwyr: 
Adroddwyd fod cyfarfod wedi ei drefnu gyda swyddogion CG. 
 
5 MATERION ERAILL 
1. Teras Glanrafon, Nantperis: 
Daeth cwynion i law trwy LlHP nad oedd hi'n bosib i drigolion y rhesdai barcio yno'n hwylus am fod nifer o ymwelwyr 
gyda mwy nag un car sy'n aros yn rhai o'r tai sy'n dai haf / Air B&B. Mae hon yn broblem mewn nifer o strydoedd yn 
Llanberis hefyd, ac mae pobl yn flin nad oes ganddynt unlle i barcio oherwydd ymwelwyr.  Wedi trafodaeth hir 
penderfynwyd yn achos tai Glanrafon anfon llythyr at berchnogion y tai gwyliau i ofyn iddynnhw ac i bwyso ar eu 
gwesteion i barcio dim ond un car yn unig o flaen y tŷ a mynd a unrhyw gerbydau eraill i'r maes parcio.  
Yn ystod y drafodaeth soniwyd efallai y gellid ymestyn y math hwn o gynllun i strydoedd eraill pe bai'n llwyddo, a pe 
byddai modd cael cydweithrediad trigolion y strydoedd hynny. 
2. Parcio Dros Nos - Maes Padarn: 
Apel gan HS am gymorth i atal parcio dros nos ar lain o dir ym Mars Padarn a ddefnyddir gan drigolion tai 33 i 37. Nid 
yn unig mae'r trigolion yn colli llecyn parcio ond mae sbwriel a budreddi wedi ei adael yno ar nifer o achlysuron ar ôl i 
ymwelwyr digywilydd barcio yno. Penderfynwyd gofyn i CG am gymorth. 
3. Mynydd Gwefru: 
Yn ôl KMJ mae pryder ynglyn a dyfodol safle Mynydd Gwefru a'r hyn a ddigwydd i'r safle yn y dyfodol wedi i'r adeilad 
gael ei ddymchwel. 

Mae'r Cynghorydd Sir yn amau fod trafodaethau yn mynd ymlaen heb i'r Cyngor hwn fod yn cyfrannu iddynt. 
Gweledigaeth y Cyngor hwn yw y gallai y safle yma greu incwm i'r ardal, gan mai er budd yr ardal yr adeiladwyd yr 
adeilad yn wreiddiol, ond na ddaeth llawer o hynny erioed, ac na fu gan y cymuned/au lleol lais yn ei reoli. 
Penderfynwyd anfon gair at gwmni Engie i holi a oes cynlluniau yn cael eu trafod, ac am gael cyfarfod a rhai o'r 
swyddogion. Os nad oes brys mawr awgrymir estyn gwahoddiad iddynt i gyfarfod mis Medi. 
 
6 GOHEBIAETH: 
1. Coeden Unig Saundersfoot, Penfro [Save Saundersfoot's Lonely Tree Group]: 
Daeth cais oddi wrth un o drigolion Saundersfoot ar arfordir de Penfro sy'n brwydro i achub Cypreswydden Monterey, 
coeden brin, sydd dan fygythiad o gael ei thorri. Mae'r goeden yn tyfu ar graig 'Scar Rock' sydd ar draeth y dref yn 
agos i floc o fflatiau. Haerir fod y 'Goeden Unig', fel ei gelwir, yn amharu ar olygfa'r trigolion. Ond barn wahanol sydd 
gan amryw o bobl yr ardal sydd wedi ffurfio grwp i'w hamddiffyn a'i diogelu. Gan fod 'Coeden Unig' yma hefyd ar lan 
Llyn Padarn, coeden boblogaidd sydd wedi cael llawer o sylw a miloedd wedi tynnu ei llun, gofynnwyd a fyddai'r 
Cyngor hwn yn fodlon ceisio gefeillio'r ddwy goeden. Erbyn hyn mae Cyngor Cymuned Saundersfoot o blaid diogelu'r 
goeden ac mae rhyw 1,400 o bobl wedi ffurfio grwp i ddiogelu coeden Saundersfoot a chodi cronfa o dros ddwy fil o 
bunnau ers mis Ebrill. Mae nhw o'r farn y byddai cysylltu'r ddwy goeden a'i gilydd o fudd i'w diogelu 
Penderfynwyd mai da o beth fyddai cefnogi ymdrech sir Benfro a gweld beth ddaw o'n cysylltiad a nhw. 
2. Cyngor Tref Nefyn: 
Cais am i'r Cyngor hwn anfon rhywun i gyfarfod a drefnir i ystyried creu memorandwm o ddealltwriaeth ynglyn a 
Polisi Iaith Cynghorau Cymuned a Thref yng Ngwynedd fel bod y Gymraeg yn cael ei gwarchod yn unol a Deddf 
Llesiant Cenedlaethau'r Dyfodol, Cymal 6 (Cymru). a diwylliant bywiog lle mae'r Gymraeg yn ffynnu. 
Cytunwyd a'r cais. 
3. CG Gwasanaeth Traffig: 
Ymgynghori i greu man parcio arbennig ar gyfer Deiliad Trwydded Breswyl yn Stryd Goodman. Dim gwrthwynebiad.  
4. Cyngor Cymuned Llandygai: 
Llythyr yn mynegi anfodlonrwydd y Cyngor â gwasanaeth rhai o adrannau CG yn gofyn a oedd yna awydd i geisio cael 
cyfarfod efo Prif Weithredwr yr awdurdod i ddod a'r cwynion i'w sylw er mwyn ceisio gwella'r sefyllfa. Tybed a oes 
yna awydd i gydweithredu a Chyngor Llandygai. Cytunwyd nad drwg o beth fyddai hynny, er mwyn cael gwell 
dealltwriaeth. O ran ymateb hyd yma roedd amrywiaeth barn ynglyn a'r gwasanaeth. Nid oedd pawb yn cwyno. 
5. Awdurdod Parc Cenedlaethol Eryri (APCE) - Adran Cadwraeth Coed ac Amaeth:  
Manylion yn amlinellu ac egluro fod APCE wedi rhoi Gorchymyn Gwarchod Coed (Rhif 78) 2021 ar Coed Victoria, 
Llanberis ar y 18fed o Fehefin. Bydd yn weithredol am 6 mis neu nes y bydd yr Awdurdod wedi cadarnhau y 
gorchymyn, pa un bynnag fydd gyntaf. Yn y cyfamser mae cyfle i ymgynghori o hyn hyd y 19eg o Orffennaf. Mae'r 
coetir yn Safle Coetir Hynafol gyda thua hanner yr ardal goetirol yn Goetir Lled-Naturiol Hynafol (CLINH) a'r hanner 
arall yn Safle Coetir Hynafol wedi'i Blannu (SCHP)   
6. CG - Digwyddiadau (Rasus) 
Ebost oddi wrth CG yn gofy barn ynglyn a chaniatau i ddwy ras gael eu cynnal yn misoedd Medi a Hydref. Mae 
trefnwyr Man v Mountain a Love Swim Run dwy ras sylweddol, y naill a lle i 1,200 a'r llall a lle i 200, yn awyddus i fwrw 
ymlaen i drefnu'r rasus yma, er fod CG wedi mynegi'n glir ddymuniad y Cyngor hwn i beidio cynnal unrhyw rasus eleni 
oherwydd y pandemig. 
Cafwyd trafodaeth fanwl (gyda Ross Worthington sy'n cynorthwyo gyda trefniadau a diogelwch rhai o'r rasus yn rhoi'r 
cefndir o du trefnwyr Man v Mountain). Ond gan fod pawb arall wedi parchu dymuniad y gymuned leol a'r Cyngor, a 
bod rasus fel Ras yr Wyddfa a Marathon Eryri, a drefnir yn lleol, wedi wedi eu gohirio tan y flwyddyn nesa, 
penderfynwyd cadw at y penderfyniad gwreiddiol i ofyn i drefnwyr beidio cynnal eu digwyddiadau eleni. 
Ychwanegwyd nad oedd unrhyw sicrwydd beth fyddai sefyllfa Covid-19 erbyn Medi a Hydref, yn enwedig gan fod y 
niferoedd sy'n dal yr haint ar gynydd ar hyn o bryd. Roedd y penderfyniad yn unfrydol a diolchwyd i CG am ystyried y 
teimladau lleol. 
 
7 MATERION ARIANNOL: 
1) Yn y Banc ar yr 28ain o Fehefin, 2021   
Cyfrif Cyfredol: £29,645.17  Cyfrif Cadw: £5,366.11 
              
2) Cadarnhawyd y taliadau canlynol:  
CYFANSWM   …   …  £1,348.00     

3) Arian a dderbyniwyd rhwng 29/05/2020 a 28/06/2021:   

CYFANSWM   ...   ...  £765.00                                                                                      
    

Cynnig ac eilio: TT / LlHP.    
              
8 CYNLLUNIO: 
CG: 
C21/0574/15/DT - Newidiadau ac estyniadau - Awelfryn, 7 Rhes Olgra, Ffordd Clegir, Llanberis - dim sylw. 
C21/0635/15/LL - Cais ar gyfer dymchwel adeilad allanol a chodi anecs unllawr yn ei le (cynllun diwygiedig i'r hwn a 
wrthodwyd o dan gais cyfeirnod C21/0288/15/LL) - Summer Hill, 6 Ffordd Tŷ Du, Llanberis - dim sylw. 
APCE: 
NP3/15/231 - estyniad to a gosod ffenestri to - 3 Bryniau Gerddi, Llanberis - dim sylw. 
 
9 ADRODDIADAU ALLANOL: 
1. Y Ganolfan: 
Cafwyd adrodiad gan HS fod offer newydd ar gyfer dangos lluniau/ffilmiau wedi eu prynu i'r Ganolfan, hefyd bwyler 
cynhesu newydd a set o oleuadau symudol. Yn ogystal mae Parc Padarn wedi rhoi ffens newydd o'i chwmpas. 
Trefnodd Y Ganolfan hefyd i osod placiau ar safleoedd dau cyn gapel, sef Gorffwysfa (MC) a Nant Padarn (A) yn 
Llanberis mewn cydweithrediad a LleChi. Mae'r gwaith ar y Tapestri wedi ail-ddechrau ac thalwyd am bryd o fwyd i'r 
ddau dim pêl-droed iau. 
                                                                                                                                                                                                          
10 CYFARFOD NESAF:         
Dyddiad y cyfarfod nesaf.  Nos Fercher, 8 Medi, 2021 am 7yh.  
 
 
Arwyddwyd a chafwyd yn gywir: 
 
Cadeirydd:  Rhys ap Gwilym 
 
Clerc:          Dei Tomos     Dyddiad 8fed o Fedi, 2021. 

